
Taarifa kwa Vyombo vya Habari 
 Ukumbusho kwa Waislamu kuhusu Utakatifu wa Muislamu: Damu Yake, Mali Yake, na Heshima Yake  

(Imetafsiriwa) 

Vyombo vya habari vilisambaza habari za uhalifu wa kutisha uliotokea katika mji wa Al-Fashir nchini Sudan, 
wa mauaji, ubakaji, na uhamishaji uliosababisha maelfu ya familia kuhama.  

Na swali linalojitokeza ni: je, inawezaje kuwa rahisi kwa Muislamu anayeshuhudia kwamba hakuna mola wa 
haki ila Mwenyezi Mungu na kwamba Muhammad ni Mtume wa Mwenyezi Mungu na anaamini Siku ya 
Mwisho—inawezaje kuwa rahisi kwake damu ya ndugu yake Muislamu, mali yake, na heshima yake?! 
Inawezaje kuwa rahisi kwake kumtisha; na Mtume (saw) amesema: 

ِعا مُسْلِمًا» و   « لَا ياحِلُّ لِمُسْلِمٍ أانْ يرُا

“Si halali kwa Muislamu kumtisha Muislamu.”  

Na kwa hakika jambo kama hilo lilitokea hapo awali katika nchi kadhaa za Waislamu kama vile Syria, Misri, 
Yemen, Libya, Iraq, na zengine, je, umetoweka kwa Waislamu utakatifu wa damu ya baadhi yao juu ya 
wengine?!  

Hakika, inajulikana kutoka kwa Dini kimsingi uharamu wa kumuua Muislamu kwa makusudi kwa maandiko ya 
kukatikiwa ya Qur'an. Mwenyezi Mungu Mtukufu asema: 

أاعادَّ لا ] لاعاناهُ وا لايْهِ وا ُ عا غاضِبا اللّ  الِداً فِيهاا وا نَّمُ خا ها آؤُهُ جا زا داً فاجا تاعام ِ ن ياقْتلُْ مُؤْمِناً مُّ ما ً وا  [ هُ عاذااباً عاظِيما

“Na mwenye kumuuwa Muumini kwa kukusudia, basi malipo yake ni Jahannamu humo atadumu, na 
Mwenyezi Mungu amemkasirikia, na amemlaani, na amemuandalia adhabu kubwa.” [Surat An-Nisā’:93]. 

Je, kuna uchungu zaidi kuliko huu katika adhabu ya muuaji wa kukusudia? Na Mtume (saw) asema: «  ِكُلُّ الْمُسْلِم
ام   را عِرْضُهُ   ؛عالاى الْمُسْلِمِ حا الهُُ وا ما دامُهُ وا » “Kila Muislamu ni haramu kwa Muislamu mwengine: damu yake, mali yake, 

na heshima yake.” 

Na ilikuwa kutoka kwa mambo ya mwisho ambayo Mtume wa Mwenyezi Mungu (saw) alishauri katika Hotuba 
ya Kuaga, uharamu wa Muislamu: damu yake, mali yake, na heshima yake kwa Muislamu mwengine. Na 
maandiko ya Sharia ni mingi katika ufaradhi wa kuhifadhi utakatifu wa Muislamu, na Sharia ilizidisha tishio kali 
kwa yeyote anayekiuka kitu kati ya matukufu haya.  

Mna nini, Enyi Waislamu? Je, inawezekana kwamba Muislamu akiuke utakatifu wa ndugu zake miongoni mwa 
Waislamu kwa sababu tu anamiliki silaha? Kwa urahisi huo, je, makafiri wakoloni wanaweza kuwadhibiti baadhi 
ya Waislamu na kuwapa nguvu na silaha na kuwafanya wavunje matakatifu ya ndugu zao miongoni mwa 
Waislamu? Polisi au askari katika majeshi ya Waislamu anawezaje kuinua silaha dhidi ya wakaazi salama? 
Je, anafikiri hili linamnufaisha mbele ya Mwenyezi Mungu Mtukufu kusema kwamba yeye ni mtumishi 
aliyeamrishwa?  

Enyi Waislamu:  

Ni lazima mtambue hatari ya jambo hili na ukubwa wake kwa Mwenyezi Mungu Mtukufu, kwani muuaji wa 
Muislamu anastahili ghadhabu ya Mwenyezi Mungu, anastahili laana Yake, na kufukuzwa Kwake kutoka 
kwenye rehema Zake, na anastahili milele Motoni. Kwani kama Mtume wa Mwenyezi Mungu (saw) alivyosema: 
« ا لامْ يصُِبْ دامًا   ةٍ مِنْ دِينهِِ ما الُ الْعابْدُ فيِ فاسْحا امًالَا يازا را حا » “Muumini daima anabakia ndani upeo wa dini yake maadamu 
hamwagi damu kwa haramu.” 

Hivyo madhambi yoyote anayoyafanya pasi na kuua kwa kukusudia, humbakisha ndani ya boma katika dini 
yake; lakini kwa kuua kwa kukusudia hupoteza nafasi hiyo, hupoteza mafanikio, na hupigwa na hasira ya 
Mwenyezi Mungu Mtukufu, na hakuna udhuru wowote unaomnufaisha—hata kama ndugu yake Muislamu 
alimkabili kwa silaha. Mtume wa Mwenyezi Mungu (saw) amesema: « انِ بِسايْفا قْتوُلُ فيِ النَّارِ.  إذِاا الْتاقاى الْمُسْلِما الْما ا فاالْقااتِلُ وا يْهِما
احِبهِِ  رِيصًا عالاى قاتلِْ صا قْتوُلِ؟ قاالا: إِنَّهُ كاانا حا ا باالُ الْما «قِيلا: هاذاا الْقااتلُِ فاما  “Wanapogombana Waislamu wawili wao kwa wao kwa 

panga zao, basi muuaji na aliyeuawa watakuwa Motoni. Ikasemwa: “Hii ni kwa muuaji, lakini ni vipi kesi 
ya aliyeuawa?” Akasema: “Alikuwa na hamu ya kumuua mwenzake.”

Na iwapo muulizaji atauliza afanye nini katika hali kama hiyo, basi Mtume wa Mwenyezi Mungu (saw) anajibu 
swali hili kuhusiana na kutokea kwa fitna. Imepokewa kutoka kwa Abu Musa al-Ash’ari kwamba Mtume wa 
Mwenyezi Mungu (saw) amesema: « ِيمُْسِي مُؤْمِناً  إِنَّ بايْنا يادايْ السَّاعاة يمُْسِي كاافِرًا، وا ا مُؤْمِناً وا جُلُ فِيها اللَّيْلِ الْمُظْلِمِ، يصُْبحُِ الرَّ  فِتاناً كاقِطاعِ 

رُوا  يْر  مِنْ السَّاعِي، فاكاس ِ اشِي فِيهاا خا الْما يْر  مِنْ الْقاائمِِ، وا يصُْبحُِ كاافِرًا، الْقااعِدُ فِيهاا خا عُ قِ وا قاط ِ ةِ، فاإِنْ دُخِلا سِيَّكُمْ، وا ارا اضْرِبوُا سُيوُفاكُمْ باِلْحِجا كُمْ، وا ياعْنيِ   -وا أاوْتاارا
دٍ مِنْكُمْ   يْرِ ابْنايْ آداما   - عالاى أاحا «فالْياكُنْ كاخا  “Kabla ya Kiyama kutakuwa na fitna mithili ya usiku wa giza; mtu atakuwa 

muumini asubuhi na kafiri jioni, au muumini jioni na kafiri asubuhi. Yule aliyekaa wakati huo ni bora 
kuliko yule aliyesimama; na yule anayetembea ni bora kuliko yule anayekimbia. Kwa hivyo vunjeni pinde 
zenu, na kateni kamba zenu za upinde, na piga panga zenu kwenye mawe. Na ikiwa mtu atamshambulia 
mmoja wenu (kumuua), basi na awe kama bora wa wana wawili wa Adamu.” 

Kwa kila Muislamu, kwa kila afisa, mwanajeshi, na polisi, kwa kila mtu mwenye kumiliki silaha:  

Hakika Mwenyezi Mungu Mtukufu alitupa sababu ya kufikiria kwayo, na alitulazimisha kuitumia ipasavyo. Mtu 
hapaswi kutenda, kufanya chochote, au kusema neno lolote kabla ya kujua hukmu yake ya kisheria. Na kujua 
hukmu ya kisheria kunahitaji kuelewa uhalisia ambao hukmu hiyo inapaswa kutumika. Kwa hivyo, Muislamu 
lazima awe na ufahamu wa kisiasa, aone mambo jinsi yalivyo kweli, na asiburutwe nyuma ya mipango ya 
makafiri wakoloni ambao hawatutakii mema wala Uislamu, na ambao wanajitahidi kwa nguvu zote, udanganyifu, 
na ujanja kututenganisha, kudhibiti ardhi zetu, na kupora uwezo na rasilimali zetu. Kwa hivyo Muislamu 
anawezaje kukubali kuwa chombo mikononi mwa makafiri hao wakoloni, au mtekelezaji wa amri za vibaraka 
wao?! Je, anatamani sehemu ndogo ya mali za kidunia zinazomalizika na hivyo kupoteza Akhera yake, akiwa 
miongoni mwa watu wa Motoni milele humo, aliyelaaniwa na kufukuzwa kutoka kwa rehema ya Mwenyezi 
Mungu? Je, Muislamu anakubali kumridhisha yeyote kati ya wanadamu dhaifu aliyeumbwa huku akimkasirisha 
Mwenyezi Mungu Mtukufu, Ambaye mkononi mwake mna mamlaka ya dunia hii na Akhera? Someni kauli ya 
Mwenyezi Mungu Mtukufu na muamue msimamo wenu: 

الِ ] نا الْجِن ِ وا نَّما كاثِيراً م ِ ها أْناا لِجا لاقادْ ذارا ا أُ وا عوُنا بهِا لاهُمْ آذاان  لََّ ياسْما ا وا لاهُمْ أاعْينُ  لََّ يبُْصِرُونا بهِا ئكِا  نسِ لاهُمْ قلُوُب  لََّ يافْقاهُونا بِهاا وا ئكِا كاالأانْعاامِ بالْ همُْ أاضالُّ أوُْلاـ وْلاـ
 [ همُُ الْغاافِلوُنا 

“Na tumeiumbia Jahannamu majini wengi na watu. Wana nyoyo, lakini hawafahamu kwazo. Na wana 
macho, lakini hawaoni kwayo. Na wana masikio, lakini hawasikii kwayo. Hao ni kama nyama howa, bali 
wao ni wapotofu zaidi. Hao ndio walio ghafilika.” [Al-A‘rāf:179]. 

Je, mnakubali kuwa kama ng'ombe, bali wenye kupotea zaidi kuliko wao—ili msinufaike na macho yenu, wala 
masikio yenu, wala akili zenu, na mkawa miongoni mwa watu wa Motoni?! 

Enyi Waislamu:  

Hakika Hizb ut Tahrir inamwonya kila Muislamu dhidi ya kuchukua chochote kutoka kwa Muislamu, damu yake, 
mali yake, au heshima yake na inawaonya kuhusu ghadhabu ya Mwenyezi Mungu Mtukufu na adhabu yake 
kali. Wallahi, jambo hilo ni zito na si mzaha. Kwa hivyo msiwe miongoni mwa walioghafilika ambao hawaamki 
isipokuwa wakati wa kifo, pindi hakuna wakati wa majuto, na wakati imani ya nafsi haitainufaisha ikiwa 
haikuamini hapo awali au kupata mema kupitia imani yake. Wala msidanganyike na starehe ndogo ya dunia, 
kwani itatoweka pasi na budi, na kwa hakika kifo kiko karibu zaidi na mmoja wenu kuliko kamba ya kiatu chake. 
Kwa hivyo yeyote kati yenu asijiruhusu kuchukua chochote kutoka kwa ndugu yake bila haki.  

Na kwa hakika Hizb ut Tahrir inakulinganieni ili kunyanyua kiwango chenu cha ufahamu wa kisiasa, 
kushikamana na hukmu za Mwenyezi Mungu Mtukufu, na kufanya kazi pamoja nayo ili kuhukumu kwa yale 
yote aliyoyateremsha Mwenyezi Mungu, ili mikono ya makafiri wakoloni na vibaraka wao iondolewe kutoka 
kwenu, na njama zao katika ardhi zetu zitibuliwe. 

سُولِ إذِاا داعااكُ ] لِلرَّ ِ وا نوُاْ اسْتاجِيبوُاْ لِِل  ا الَّذِينا آما اتَّقوُياا أايُّها أانَّهُ إِلايْهِ تحُْشارُونا * وا قالْبهِِ وا رْءِ وا ا ياحُولُ بايْنا الْما اعْلامُواْ أانَّ اللّ  ا يحُْيِيكُمْ وا اْ فتِْناةً لََّ تصُِيبانَّ الَّذِينا  م لِما
ا شادِيدُ الْعِقاابِ  اعْلامُواْ أانَّ اللّ  آصَّةً وا  [ ظالامُواْ مِنكُمْ خا

“Enyi mlio amini! Muitikieni Mwenyezi Mungu na Mtume anapo kuitieni jambo la kukupeni uzima wa 
milele. Na jueni kuwa Mwenyezi Mungu huingia kati ya mtu na moyo wake, na kwamba hakika kwake 
Yeye tu mtakusanywa. Na jikingeni na Fitna ambayo haitowasibu walio dhulumu peke yao kati yenu. Na 
jueni kuwa Mwenyezi Mungu ni Mkali wa kuadhibu.” [Al-Anfāl:24-5] 

